
GOUVÈNÈ CUOMO ANONSE EMPIRE SPECIALTY CHEESE AP OUVRI YON NOUVO IZIN FABRIKASYON EPI 

KREYE PLIS PASE 200 DYÒB 

 

Konpayi a Envesti Plis Pase $6 Milyon pou Achte ak Modènize Enstalasyon ki pap Sèvi nan Konte 

Chautauqua  

 

Gouvènè Andrew M. Cuomo te anonse Empire Specialty Cheese Co., LLC pral envesti $6,37 milyon pou 

agrandi biznis li nan Eta New York. Konpayi a pral achte ak modènize yon izin fabrikasyon ki pap sèvi nan 

Konte Chautauqua pou loje nouvo ak ansyen pwosesis pwodiksyon fwomaj, sa ki kreye 204 nouvo dyòb.  

 

“Nan Konte Chautauqua ak nan rejyon lwès New York, biznis lokal tankou Empire Specialty Cheese ap 

agrandi, envesti nan kominote nou an epi kreye nouvo dyòb pou Nouyòkè,” te deklare Gouvènè Cuomo. 

“Chwa konpayi sa pou l envesti nan amelyorasyon ekonomik nan rejyon lwès New York se yon lòt 

egzanp kisa ki ka rive lè otorite eta a ak biznis travay ansanm pou ede yo reyisi.” 

 

“Nou gen anpil rekonesans pou kredi enpo Excelsior Jobs Program na pral kontinye resevwa nan men 

Eta New York yo,” te deklare pwopriyetè Empire Specialty Cheese Co.a, Antimo Caparco. “Sipò sa pèmèt 

nou ofri nouvo dyòb nan yon enstalasyon ki pi gran epi agrandi liy pwodi nou yo.”  

 

Empire Specialty Cheese achte ansyen izin transfòmasyon vyand AFA a nan  277 Fairfield Road nan 

Ashville, New York pou li ka ogmante pwodiksyon fwomaj li. Konpayi a tap chèche yon kote ki te 

apwopriye pou ogmante operasyon li yo nan sidwès New York paske kote li ye pou kounye a pa bon 

ankò pou biznis kap devlope. Yon anons te fèt nan nouvo izin lan, sa ki pral pèmèt yo fè yon itilizasyon 

pwodiktif ansyen bilding vid la. Pwojè a, ki gen ladann renovasyon bilding ak acha nouvo machin ak 

ekipman, kenbe 46 anpawye foultaym, pèmanan epi pral ajoute 204 nouvo dyòb sou senkan apre izin 

lan fini nan lane kap vini an. Pwojè a pral kreye tou nouvo demann pou pwodiksyon lèt lokal ak posiblite 

pou re anpwaye travayè nan izin lan ki pa tap travay ankò depi 24 mwa konsa. 

 

Empire State Development, ajans devlopman ekonomik eta a, te ede Empire Specialty Cheese Co., LLC 

ak pwojè espansyon li a grasa $650.000 nan kredi enpo Excelsior Job Program yo.  

 

Kenneth Adams, Prezidan, Direktè Egzekitif ak Komisyonè Empire State Development, te di konsa, 



 

Haitian Creole 

“Empire Specialty Cheese Co. te gen premye siksè li antanke ti fabrikan fwomaj epi kounye a l ap agrandi 

liy pwodi li sou plizyè etikèt prive. Siksè li ap pote opòtinite dyòb pou plizyè santèn nouvo anpwaye epi 

“nouvo dyòb” se de mo nou renmen tande.”  

 

Empire Specialty Cheese Co., LLC te kòmanse nan lane 2000. Jounen jodi a l ap fè fwomaj ricotta ak 

mozzarella fre. Nouvo izin lan pral pèmèt biznis lan transfòme ak anbale fwomaj pou etiketaj prive epi 

agrandi liy pwodi yo pou rantre ladann yon gwo varyete fwomaj kib ak graje.  

 

Senatè Catharine M. Young, te di konsa, “Endistri fwomaj ak pwodi ki fèt ak lèt New York se yon pati ki 

solid epi k ap fè pwogrè nan sektè agrikòl la, epitou li se youn nan pi gwo resous ekonomik nou yo. 

Espansyon sa pral revitalize ekonomi lokal nou an, kreye plizyè santèn dyòb valab, epi fè pwomosyon 

pwodi fwomaj Konte Chautauqua atravè eta a. Mwen retire chapo devan Empire Specialty Cheese ak 

tout otorite lokal ak eta a ki te travay ansanm pou pote nouvo dyòb sa yo nan kominote nou an.”  

 

Manm Asanble Andy Goodell te di konsa, “Asistans Eta New York ap bay Empire Cheese Company a ap 

ede li agrandi, pote nouvo dyòb nan Konte Chautauqua epi jwenn yon bon itilizasyon pou yon bilding 

vid. Nou kontan anpil konpayi sa ap agrandi biznis li ak mendèv li.”  

 

Chèf Egzekitif Konte Chautauqua, Gregory Edwards, te di konsa, “Nou kontan akeyi Empire Specialty 

Cheese Company nan Konte Chautauqua. Nou sitou kontan pou nou genyen yo paske y ap retounen yon 

bilding istorik nan sektè manje a sou fòm yon izin fabrikasyon vital. Se pral yon kote plizyè santèn moun 

pral kapab jwenn travay ak yon chèk pou yo pote lakay yo pou fanmi yo.” 

 

Empire State Development se ajans prensipal devlopman ekonomik ak administratè pòtay resous biznis 

eta a New York First (www.NYfirst.NY.gov). Misyon Empire State Development se pou ankouraje 

envestisman ak kwasans biznis k ap pèmèt gen kreyasyon djòb ak kominote ki avanse nan Eta New York. 

ESD ap sipèvize maketing “I LOVE NY” tou, mak ikonik touris Eta a. Pou jwenn plis enfòmasyon sou 

Empire State Development, konekte sou entènèt nan sitwèb www.esd.ny.gov.  

